
Bakı Dövlət Universiteti

Kitabxanaşümaslıq kafedtrasının laborantı

Bu yazını böyük məsuliyyət hissi ilə yazmağa başlayıram və düşünü-
rəmki, çatdırmaq istədiyim fikirləri bu yazı vasitəsilə tam ifadə edə bilməyə-
cəm. Bu il Azərbaycan kitabxanaşünaslıq elminin banisi, bu sahənin görkəmli
tədqiqatçısı, BDU-nun kitabxanaşünaslıq kafedrasının müdiri, Kitabxanaçılıq-
informasiya fakültəsinin yaradıcısı, Əməkdar elm xadimi, BMT yanında Bey-
nəlxalq İnformasiyalaşdırma Akademiyasının akademiki, yüzlərlə müəllimlər
müəllimi tarix elmləri doktoru, professor Abuzər Alı oğlu Xələfovun 80 yaşı
tamam olur.

Abuzər müəllim nurlu insandır desəm daha düzgün olar. Bu insan ətra-
fında olan hər bir insanın həyatında əvəzsiz rol oynadığı kimi mənim də həya-
tımda böyük rol oynamışdır. O, uzun illər tədris etdirdiyi kitabxanaşünaslıq
elminin yoluna işıq salmış. Bu gün Respublikamızda kitabxanaşünaslığın in-
kişafı və həyata keçən islahatlar prof. A.Xələfovun bilavasitə iştirakı və
rəhbərliyi ilə həyata keçirilir. Ömrü boyu kitabxanaşünaslıq elminin inkişafına
xidmət etmiş bu şəxsiyyət bütün yaradıcı fəaliyyətini milli-mənəvi dəyərləri-
mizin qorunmasına sərf etmişdir. Onun keçdiyi şərəfli yol doğrudan da əsil
məktəbdir. Bu məktəbin yetirmələri də öz müəllimlərinin yaratdığı məktəbi
yaşatmaq əzminə malikdirlər.

Abuzər Xələfov usanmadan, yorulmadan, çalışan, elmi yeniliyi, kitabxa-
nalarda informasiya və kommunikasiya vasitələrinin tətbiqini alqışlayan və
novatorluğa meylli bir şəxsiyyətdir. Bunları biz onun yazdığı əsərlərdə, gör-
düyü işlərin hər birində müşahidə edə bilərik. Kitabxana sahəsində yeni tex-
nologiyaların tətbiqini nəzərə alaraq, o, kitabxanaların inkişafına təkan ver-
mək üçün 1999-cu ildə BDU-nun elmi kitabxanasının nəzdində “Kitabxana-
ların kompüterləşdirilməsi” ETL-nın açılmasına nail olmuşdur. Onun kitabxa-
na sahəsində əldə etdiyi ən böyük uğurlardan biri də uzun illərdən sonra qəbul
olunmuş “Kitabxana işi haqqında” Azərbaycan Respublikasının qanununda
çox mürəkkəb bir məsələnin həllinə-qanunda kitabxanaların elm, informasiya,
mədəniyyət və tərbiyə mərkəzi olmaqla bərabər həm də təhsil müəssisəsi kimi
adlandırılmasına nail olmasıdır.

O, kitabxana işinin tarixinə və kitabxanaşünaslığın aktual elmi-nəzəri və
nəzəri-təcrübi sahələrinə dair çoxsaylı dərslik, dərs vəsaitləri, monoqrafiyalar
və elmi məqalələrin müəllifidir. Onun hər bir əsəri yeni bir fikrin, yeni bir isti-
qamətin, problemin həllinə yönəlmişdir. Yaradıcılığında bütün fikirləri fakt-

lara, arxiv sənədlərinə əsaslanmaqla, yeni məqamların açımasına yönəlmişdir.
O, ömrü boyu axtarışdadır, elmin yeniliklərinin axtarışındadır.

Mən Abuzər müəllimi ilk dəfə müəllim kimi, tanımışam. Müəllimə hör-
mət hissi həmişə olub məndə, amma Abuzər Xələfovu tanıdıqdan sonra bu
hiss daha da artıb. Mənə müəllim peşəsinə daim hörmətlə yanaşmağı təkcə
elmi, zəkası, uzaqgörənliyi ilə deyil həm də insanpərvərliyi ilə aşılayıb,
Abuzər müəllim. Təhsil aldığım müddətdə onun yüksək, daxili mədəniyyətə
malik, mülayim təbiətli bir insan olmaqla yanaşı, həm də çox işgüzar, tələbkar
və prinsipial bir müəllim olduğunu gördüm. Tədrisdə ən mürəkkəb məsələni
belə elə anlaşıqlı şərh edirdi ki, onu başa düşməmək mümükün olmurdu. Onu
dinlədikcə əmin olurdum ki, o hansı bir sahə ilə məşğul olsa həmin sahənin
görkəmli mütəxəssisi olar.

Magistraturanı bitirdikdən sonra mənə Abuzər müəllimin rəhbərlik et-
diyi Kitabxanaşünaslıq kafedrasında işləmək qismət oldu. Onun yanında işlə-
diyim müddətdə, tələbəikən düşündüklərimdə heç də yanılmadığıma əmin ol-
dum. Hər dəfə, harada işlədiyimi soruşanda qürur hissi ilə Kitabxanaşünaslıq
kafedrasında prof. Abuzər Xələfovun kollektivində işlədiyimi deyirəm. İşlə-
diyim müddətdə Abuzər müəllimin gənclərin inkişafı üçün də əlindən gələni
etdiyinin şahidi olmuşam. Buna görə də, Abuzər müəllimə öz minnətdarlığımı
bildirirəm.

Onu 80 illik yubileyi münasibəti ilə ürəkdən təbrik edirəm. Abuzər
müəllim ömrünüzü sərf etdiyiniz elmin, yetişdirdiyiniz mütəxəssislərin Sizə
ehtiyacı var. Həmişə var olun!


